КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса промышленносьт, транспорт да энергетика министерство йылысь 
Коми Республикаса Веськӧдлан котыр шуис:

1. Вынсьӧдны Коми Республикаса промышленносьт, транспорт да энергетика министерство йылысь положение 1 №-а содтӧдын индӧм серти.

2. Пыртны Коми Республикаса Веськӧдлан котырлӧн ӧткымын помшуӧмӧ вежсьӧмъяс 2 №-а содтӧдын индӧм серти.

3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти.

4. Тайӧ шуӧмыс вынсялӧ 2016 вося тӧвшӧр тӧлысь 1 лунсянь.

Коми Республикалӧн

Веськӧдлан котырса Веськӧдлысь



                       В. Тукмаков

Сыктывкар

2015 вося ӧшым тӧлысь 22 лун

539 №

ВЫНСЬӦДӦМА

Коми Республикаса Веськӧдлан котырлӧн

2015 вося ӧшым тӧлысь 22 лунся 539 №-а шуӧмӧн

 (1 №-а содтӧд)

Коми Республикаса промышленносьт, транспорт да энергетика министерство йылысь
ПОЛОЖЕНИЕ
I. Панас

1. Коми Республикаса промышленносьт, транспорт да энергетика министерство (Коми Республикаса промышленносьт министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, коді мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика юкӧнын лӧсьӧдӧ да збыльмӧдӧ канму политика да ладмӧдӧ нормативнӧй инӧда удж, пӧртӧ олӧмӧ инвестиционнӧй, производственнӧй да инновационнӧй инфраструктура лӧсьӧдан балаяс, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн сьӧд кӧртуловлысь, рӧма кӧртуловлысь жуглас чукӧртӧм, видзӧм, переработайтӧм да иналӧм серти удж збыльмӧдігӧн лицензионнӧй корӧмъясӧ кутчысьӧм бӧрся лицензионнӧй контроль нуӧдӧм вылӧ, Коми Республика мутасын легкӧвӧй таксиӧн йӧзӧс да туй кӧлуй новлӧдлӧм бӧрся дінмуса канму контроль нуӧдӧм вылӧ да Министерстволӧн компетенцияын канму политика збыльмӧдігӧн Коми Республикаса олӧмӧ пӧртысь власьт органъяслысь удж ладмӧдысьӧн.

2. Аслас уджын Министерство кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.

3. Министерство уджалӧ кыдзи веськыда, сідзи и ӧтвылысь федеральнӧй канму власьт органъяскӧд, Коми Республикаса мукӧд канму органъяскӧд, меставывса асвеськӧдлан органъяскӧд, ӧтйӧза ӧтувъяскӧд и мукӧд организациякӧд юалӧмъяс серти, кутшӧмъяс пырӧны сылӧн компетенцияӧ.

4. Министерство видзӧм вылӧ рӧскод сьӧмӧн могмӧдсьӧ Коми Республикаса республиканскӧй сьӧмкудйысь сьӧм тшӧт весьтӧ.

5. Министерство лоӧ юридическӧй кывкутысьӧн, сылӧн эм Коми Республика канпаса да комиӧн да рочӧн ас нима печать, мукӧд печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс.

6. Министерство лоӧ Коми Республикаса промышленносьт, транспорт да энергетика министерстволысь, а сідзжӧ Коми Республикаса инвестиция агентстволысь, Коми Республикаса лицензия службалысь, Коми Республикаса оланін да коммунальнӧй овмӧс комитетлысь инӧд босьтысьӧн Министерстволы сетӧм могъяс збыльмӧдан юкӧнын.

7. Министерстволӧн меститчанін (юридическӧй инпас):                                 Сыктывкар, Интернациональнӧй ул., 157 к.
II. Министерстволӧн шӧр могъяс

8. Министерство уджлӧн шӧр могъясӧн лоӧны:

1) мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика сӧвмӧдӧм вылӧ условиеяс лӧсьӧдӧм;

2) муниципалитетъяс костын да карбердын автомашина транспортӧн, тшӧтш легкӧвӧй таксиӧн, могмӧдан удж котыртӧм;

3) муниципалитетъяс костын сынӧд, кӧрт туй, пытшкӧсса вавыв транспортӧн олысьясӧс могмӧдан удж котыртӧм;

4) Министерстволӧн компетенцияын торъя удж сикасъяс да разрешительнӧй удж лицензируйтан юкӧнын Россия Федерацияса оланпастэчаслысь да Коми Республикаса оланпастэчаслысь корӧмъяс збыльмӧдӧмсӧ могмӧдӧм.

III. Канму удж
9. Тайӧ Положениелӧн II юкӧдын индӧм могъяс збыльмӧдӧм могысь  Министерство нуӧдӧ татшӧм канму удж:

1) нуӧдӧ дінмуын канму контроль (дӧзьӧр) удж:

Коми Республика мутасын сьӧд кӧртуловлысь, рӧма кӧртуловлысь жуглас чукӧртӧм, видзӧм, переработайтӧм да иналӧм серти удж збыльмӧдігӧн лицензионнӧй корӧмъясӧ кутчысьӧм бӧрся лицензионнӧй контроль;

Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм бӧрся дінмуын канму контроль;

2) лӧсьӧдӧ да сетӧ видлалӧм вылӧ Коми Республикаса Юралысьлы да Коми Республикаса Веськӧдлан котырлы мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика юкӧнын Коми Республикаса оланпасъяслысь да Коми Республикаса мукӧд нормативнӧй инӧда актлысь балаяс;

3) лӧсьӧдӧ да примитӧ мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика юкӧнын юалӧмъяс серти инӧда актъяс;

4) лӧсьӧдӧ да сетӧ Коми Республикаса Веськӧдлан котырлы мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика юкӧнын оланпастэчас бурмӧдӧм серти вӧзйӧмъяс;

5) дасьтӧ да сетӧ Коми Республикаса Веськӧдлан котырӧ Коми Республикаса Веськӧдлан котыр да мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика организацияяс костын кырымалан артмӧдчӧмъяс (сёрнитчӧмъяс) балаяс да на дорӧ сёрнигижӧдъяс;

6) дасьтӧ да сетӧ Коми Республикаса Веськӧдлан котырлы Коми Республикаса Веськӧдлан котыр да мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика организацияяс костын кырымалӧм артмӧдчӧмъяс (сёрнитчӧмъяс) олӧмӧ пӧртӧм йылысь юӧр;

7) дасьтӧ да сетӧ Коми Республикаса Веськӧдлан котырлы мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика юкӧнын сёрнитчӧмъяс да на дорӧ сёрнигижӧдъяс, кутшӧмъясӧс кырымалӧма Коми Республикаса Веськӧдлан котыр да Россия Федерацияса субъектъяс костын, олӧмӧ пӧртӧм йылысь отчёт;

8) лӧсьӧдӧ да сетӧ Коми Республикаса экономика министерствоӧ Коми Республика социальнӧя да экономическӧя сӧвмӧдан прогнозъяс лӧсьӧдӧм вылӧ вӧзйӧмъяс;

9) лӧсьӧдӧ да сетӧ Коми Республикаса экономика министерствоӧ Коми Республика социальнӧя да экономическӧя сӧвмӧдан стратегия лӧсьӧдӧм вылӧ вӧзйӧмъяс;

10) нуӧдӧ Коми Республика мутасын федеральнӧй уджтасъяс, инвестиционнӧй да инновационнӧй балаяс олӧмӧ пӧртӧм серти мероприятиеяс урчитӧм удж юкӧнъясын;

11) лӧсьӧдӧ Коми Республикаса канму уджтас балаяс мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика юкӧнын;

12) лӧсьӧдӧ Коми Республикаса ломтас да энергетика баланс;

13) ладмӧдӧ Коми Республика мутасын электроэнергетика объектъяс меститӧм;

14) лӧсьӧдӧ Коми Республикаса электроэнергетика сӧвмӧдан схема да уджтас;

15) лӧсьӧдӧ да сетӧ Коми Республикаса Веськӧдлан котырлы мусир, биару, горноруднӧй, из шом, кокни промышленносьт, стрӧитчан материалъяс, изделиеяс да конструкцияяс промышленносьт, вӧр промышленносьт комплекс, машиностроение, транспорт, энергетика, инвестиционнӧй да производственнӧй инфраструктура, инвестиционнӧй да инновационнӧй балаяс сӧвмӧдӧм серти, медколана инновацияяс пыртӧм серти вӧзйӧмъяс урчитӧм удж юкӧнын;

16) лӧсьӧдӧ да сетӧ Коми Республикаса Веськӧдлан котырлы, олӧмӧ пӧртысь федеральнӧй власьт органъясӧ Коми Республика мутасын энергетика предприятиеяслӧн удж серти нуӧдӧм мониторинг подув вылын Коми Республикаын энергетика реформируйтӧм серти вӧзйӧмъяс;

17) нуӧдӧ федеральнӧй олӧмӧ пӧртысь власьт органъяскӧд, Россия Федерацияса субъектъяслӧн олӧмӧ пӧртысь власьт органъяскӧд, Коми Республикаса олӧмӧ пӧртысь власьт органъяскӧд да Коми Республикаын меставывса асвеськӧдлан органъяскӧд вӧр промышленносьт комплекс сӧвмӧдӧм серти уджтасъяс да балаяс ӧтув олӧмӧ пӧртӧм серти мероприятиеяс;

18) лӧсьӧдӧ да сетӧ Коми Республикаса Веськӧдлан котырӧ инвестиционнӧй ресурсъяс кыскӧм да видзӧм серти, мусир, биару, горноруднӧй, из шом, кокни промышленносьтын, стрӧитчан материалъяс, изделиеяс да конструкцияяс промышленносьтын, вӧр промышленносьт комплексын, машиностроениеын, транспортын, энергетикаын канму-аспом уджъёртасян механизмъясӧн вӧдитчӧм серти вӧзйӧмъяс;

19) дасьтӧ да сетӧ Коми Республикаса Веськӧдлан котырӧ мупытшса озырлун куйланінъясӧн вӧдитчан условиеяс урчитӧм серти вӧзйӧмъяс;

20) лӧсьӧдӧ да сетӧ Коми Республикаса Веськӧдлан котырлы технологическӧй да индустриальнӧй (промышленнӧй) паркъяс лӧсьӧдан балаяс дасьтӧм да збыльмӧдӧм серти вӧзйӧмъяс;

21) лӧсьӧдӧ да нуӧдӧ Коми Республикаын технологическӧй паркъяс лыддьӧг, Коми Республикаын индустриальнӧй (промышленнӧй) паркъяс лыддьӧг (водзӧ – Лыддьӧгъяс);

22) лӧсьӧдӧ да нуӧдӧ Коми Республикаын технологическӧй либӧ индустриальнӧй (промышленнӧй) паркъясӧн веськӧдлан компанияяс реестр;

23) дасьтӧ да сетӧ Коми Республикаса Веськӧдлан котырлы технологическӧй парк, индустриальнӧй (промышленнӧй) парк лӧсялана Лыддьӧгӧ пыртӧм (лӧсялана Лыддьӧгысь киритӧм) йылысь Коми Республикаса Веськӧдлан котырлысь помшуӧм бала;

24) збыльмӧдӧ Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь Коми Республикаын технологическӧй да индустриальнӧй (промышленнӧй) паркъяс лӧсьӧдӧм серти уджсӧ;

25) котыртӧ Министерство бердын Коми Республикаын технологическӧй да индустриальнӧй (промышленнӧй) паркъяслы канмусянь отсӧг сетӧмкӧд йитчӧм юалӧмъяс серти комиссиялысь уджсӧ;

26) дасьтӧ технологическӧй паркъяслӧн, индустриальнӧй (промышленнӧй) паркъяслӧн, веськӧдлан компанияяслӧн, технологическӧй паркъясса, индустриальнӧй (промышленнӧй) паркъясса резидентъяслӧн уджалан условиеяс да бӧртасъяс оланпастэчаслы лӧсялӧм йылысь экспертнӧй кывкӧртӧд да мӧдӧдӧ сійӧс Министерство бердын Коми Республикаын технологическӧй да индустриальнӧй (промышленнӧй) паркъяслы канмусянь отсӧг сетӧмкӧд йитчӧм юалӧмъяс серти комиссияӧ;

27) дасьтӧ да сетӧ Коми Республикаса Веськӧдлан котырлы технологическӧй паркӧн либӧ индустриальнӧй (промышленнӧй) паркӧн веськӧдлан компанияӧс Коми Республикаын технологическӧй паркӧн либӧ индустриальнӧй (промышленнӧй) паркӧн веськӧдлан компанияяс реестрӧ пыртӧм йылысь помшуӧм бала;

28) нуӧдӧ Коми Республикаын технологическӧй паркӧн либӧ индустриальнӧй (промышленнӧй) паркӧн веськӧдлан компанияяслӧн удж серти мониторинг;

29) кырымалӧ Коми Республикаса республиканскӧй сьӧмкудйысь муниципальнӧй районъяслӧн (кар кытшъяслӧн) сьӧмкудъясӧ сынӧд транспорт организацияяслы, кутшӧмъяс новлӧдлӧны пассажиръясӧс муниципалитетъясын сынӧд транспортӧн  Коми Республика мутасын сьӧкыда воӧдчан олан пунктъясӧ, воштӧм чӧжӧс бергӧдӧм вылӧ субсидияяс сетӧм йылысь артмӧдчӧмъяс;

30) вынсьӧдӧ Коми Республикаын Ылі Войвыв районъясын да накӧд ӧткодялӧм местаясын муниципалитетъяс костын сынӧд, пытшкӧсса вавыв транспортӧн пассажиръясӧс новлӧдлан маршрутъяслысь реестръяс, а сідзжӧ нуӧдӧ индӧм реестръяссӧ;

31) нуӧдӧ Коми Республика мутасын сьӧд кӧртуловлысь, рӧма кӧртуловлысь жуглас чукӧртӧм, видзӧм, переработайтӧм да иналӧм серти лицензияяслысь реестръяс;

32) нуӧдӧ Коми Республика мутасын пассажиръясӧс да туй кӧлуй легкӧвӧй таксиӧн новлӧдлӧм серти удж збыльмӧдӧм вылӧ сетӧм разрешениелысь реестр;

33) нуӧдӧ муниципалитетъяс костын да карбердын олысьясӧс автомашина транспортӧн, тшӧтш легкӧвӧй таксиӧн, могмӧдан удж котыртӧм серти мероприятиеяс;

34) кырымалӧ сынӧд транспорт организацияяскӧд пассажиръясӧс да туй кӧлуй муниципалитетъяс костын Коми Республикаса Ылі Войвыв районъясын да накӧд ӧткодялӧм местаясын новлӧдлӧм вылӧ сёрнитчӧмъяс; сетӧ сьӧм, кутшӧмӧс урчитӧма Коми Республикаса республиканскӧй сьӧмкудйын воштӧм чӧжӧс бергӧдӧм вылӧ, мый артмӧ индӧм новлӧдлӧм збыльмӧдігӧн;

35) кырымалӧ Коми Республика мутасын муниципалитетъяс костын пытшкӧсса вавыв транспортӧн пассажиръясӧс новлӧдлӧм вылӧ пытшкӧсса вавыв транспорт организацияяскӧд сёрнитчӧмъяс; сетӧ сьӧм, кутшӧмӧс урчитӧма Коми Республикаса республиканскӧй сьӧмкудйын воштӧм чӧжӧс бергӧдӧм вылӧ, мый артмӧ индӧм новлӧдлӧм збыльмӧдігӧн;

36) кырымалӧ муниципальнӧй районъяслӧн (кар кытшъяслӧн) сьӧмкудъяслы Коми Республикаса республиканскӧй сьӧмкудйысь вавывса транспорт организацияяслысь, кутшӧмъяс новлӧдлӧны пассажиръясӧс вавывса транспортӧн Коми Республика мутасын муниципалитетъясса туйясті, воштӧм чӧжӧс бергӧдӧм вылӧ  субсидияяс сетӧм йылысь артмӧдчӧмъяс;

37) дасьтӧ Коми Республика мутасын карбердса кӧрт туй транспортӧн олысьясӧс новлӧдлӧм котыртӧм вылӧ сёрнитчӧм бала да сетӧ сьӧм, кутшӧмӧс урчитӧма Коми Республикаса республиканскӧй сьӧмкудйын Коми Республика мутасын карбердса кӧрт туй транспортӧн пассажиръясӧс новлӧдлысь организацияяслӧн чӧжӧсысь воштӧмъяс компенсируйтӧм вылӧ;

38) дасьтӧ ыліті ветлан поездъясын кӧрт туй транспортӧн олысьясӧс новлӧдлӧм котыртӧм вылӧ сёрнитчӧм бала да сетӧ сьӧм, кутшӧмӧс урчитӧма Коми Республикаса республиканскӧй сьӧмкудйын ыліті ветлан поездъясын пассажиръясӧс новлӧдлӧмысь кӧрт туй транспорт организацияяслӧн чӧжӧсысь воштӧмъяс компенсируйтӧм вылӧ;

39) кырымалӧ Коми Республика мутасын этша ветлан кӧрт туйясӧн вӧдитчӧмысь воштӧмъяс бергӧдӧм вылӧ сёрнитчӧмъяс; сетӧ сьӧм, кутшӧмӧс урчитӧма Коми Республикаса республиканскӧй сьӧмкудйын Коми Республика мутасын этша ветлан кӧрт туйясӧн вӧдитчӧмысь воштӧмъяс мыйкӧ мында компенсируйтӧм вылӧ;

40) кырымалӧ пассажиръясӧс да туй кӧлуй автомашина транспортӧн пыр ӧткодя ветлысь муниципальнӧй маршрутъяс кузя новлӧдлан инӧд вылӧ сёрнитчӧмъяс (водзӧ – пыр ӧткодя ветлӧм);  

41) нуӧдӧ пыр ӧткодя ветлысь межмуниципальнӧй маршрутъяслысь реестр;

42) урчитӧм пӧрадокын сетӧ пыр ӧткодя ветлысь межмуниципальнӧй маршрутъяс кузя новлӧдлӧм йылысь эскӧдангижӧдъяс да пыр ӧткодя ветлысь маршрутъяслысь картаяс, а сідзжӧ дугӧдӧ налысь вынсӧ;

43) йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайтын юӧръяс, кутшӧмъясӧс пыртӧма пыр ӧткодя ветлысь маршрутъяс реестръясӧ;

44) лӧсьӧдӧ Коми Республикаса ломтас да энергетика комплексса объектъяс серти, кутшӧмъясӧс колӧ категорируйтны, лыддьӧг (водзӧ – Лыддьӧг). 

Мӧдӧдӧ Коми Республикаса ломтас да энергетика комплексса субъектъяслы Лыддьӧгӧ объектсӧ пыртӧм йылысь уведомление объектсӧ категорируйтӧм вылӧ кадколастъяс индӧмӧн.

Участвуйтӧ Коми Республикаса ломтас да энергетика субъектъяскӧд сёрнитчӧм серти Коми Республикаса ломтас да энергетика комплексса объектъяс категорируйтан комиссияяслӧн уджын;

45) мӧдӧдӧ федеральнӧй олӧмӧ пӧртысь власьт органӧ, коді ломтас да энергетика комплекс юкӧнын лӧсьӧдӧ да пӧртӧ олӧмӧ канму политика да ладмӧдӧ нормативнӧй инӧда удж, ломтас да энергетика комплексса объектъяс, кутшӧмъяслы сетӧма ломтас да энергетика комплексса объектын лёктор лоны вермана тшупӧд серти категория (водзӧ – категорируйтӧм объектъяс), ломтас да энергетика комплексса объектъяс реестрӧ (водзӧ – реестр) пыртӧм йылысь, категорируйтӧм объект йылысь тӧдмӧгъяс, кутшӧмъяс пырӧны реестрӧ, вежӧм йылысь, а сідзжӧ категорируйтӧм объектсӧ реестрысь киритӧм йылысь уведомление;

46) ладмӧдӧ электричество энергия (вынйӧр) видзӧмын аварийнӧя дзескӧдан режим графикъяс;

47) котыртӧ да нуӧдӧ Министерстволӧн удж юкӧнӧ пырысь юалӧмъяс серти конференцияяс, семинаръяс, форумъяс;

48) нуӧдӧ виччысьтӧм лоӧмторъясысь олысьясӧс да мутасъяс видзан юкӧнын мероприятиеяс Коми Республикаса оланпастэчасӧн урчитӧм уджмогъяс серти;

49) урчитӧм пӧрадокын котыртӧ да могмӧдӧ мобилизационнӧй дасьлун, мобилизация, воинскӧй учёт да бронируйтӧм Министерствоса уджалысьяслысь, кодъяс лыддьыссьӧны запасын;

50) нуӧдӧ Министерствоын конфиденциальнӧй сяма ресурсъяс, та лыдын аспасъяс, а сідзжӧ юӧръяс, мыйяс лоӧны канму гусяторйӧн, видзан мероприятиеяс;

51) нуӧдӧ Министерствоын юӧр техника боксянь видзан мероприятиеяс;

52) нуӧдӧ Министерствоын пӧжарысь видзчысян мераяс могмӧдӧм серти мероприятиеяс;

53) нуӧдӧ йӧзӧс юӧртан средствоясын Министерстволӧн медся тӧдчана нырвизьяскӧд тӧдмӧдӧм серти удж, паськӧдӧ пресс-релизъяс;

54) урчитӧ Министерствоса чина йӧз лыддьӧг, кодъяс вермӧны лӧсьӧдны административнӧй инӧд торкалӧмъяс йылысь сёрнигижӧдъяс Административнӧй инӧд торкалӧмъяс йылысь Россия Федерацияса кодекс серти;

55) видлалӧ Административнӧй инӧд торкалӧмъяс йылысь Россия Федерацияса кодексӧн урчитӧм административнӧй инӧд торкалӧмъяс йылысь делӧяс;

56) збыльмӧдӧ Россия Федерацияса оланпастэчас да Коми Республикаса оланпастэчас серти сьӧмкуд чӧжӧсса администраторлысь удж;

57) збыльмӧдӧ Министерстволӧн удж нуӧдан да сылы сетӧм могъяс олӧмӧ пӧртан юкӧнын Коми Республикаса канму коланлун вылӧ вузӧс, уджъяс, услугаяс ньӧбӧм серти канму заказчиклысь могъяс;

58) Коми Республикаса канму коланлун вылӧ вузӧс, удж, услугаяс ньӧбигӧн, кутшӧмъяслӧн канму заказчикӧн лоӧ Министерство, нуӧдӧ индӧм закупкаяслӧн донъяслысь да вузӧс номенклатуралысь (сикасъяслысь, услугаяслысь) мониторинг, прогнозируйтӧ, планируйтӧ, сьӧмкудалӧ, контрактируйтӧ да администрируйтӧ оланпастэчасӧн урчитӧм пӧрадокын;

59) нуӧдӧ Министерствоын гражданаӧс дорйӧм серти мероприятиеяс Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн вынсьӧдӧм Коми Республикаын гражданаӧс дорйӧмсӧ котыртӧм да нуӧдӧм йылысь положение серти;

60) нуӧдӧ Коми Республика мутасын удж видзан юкӧнын канму политикалысь шӧр нырвизьяс збыльмӧдӧм серти мероприятиеяс компетенцияясын, кутшӧмӧс индӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмын;

61) нуӧдӧ терроризмысь да экстремизмысь ӧлӧдӧм, на вӧсна артмӧм лоӧмторъяссӧ чинтӧм серти мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;

62) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, юалӧмъяс серти, мыйясӧс пыртӧма Министерстволӧн уджӧ, «Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм серти;

63) збыльмӧдӧ мукӧд удж Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти.
IV. Канму услугаяс

10. Тайӧ Положениелӧн ІІ юкӧдын индӧм могъяс збыльмӧдӧм могысь Министерстволӧн татшӧм канму услугаяс:
1) сетӧ Коми Республика мутасын сьӧд кӧртуловлысь, рӧма кӧртуловлысь жуглас чукӧртӧм, видзӧм, переработайтӧм да иналӧм вылӧ лицензияяс;

2) сетӧ шыӧдчысьяслы сьӧд кӧртуловлысь, рӧма кӧртуловлысь жуглас чукӧртӧм, видзӧм, переработайтӧм да иналӧм вылӧ лицензияяс реестрысь торъя лицензия йылысь юӧръяс;

3) сетӧ Коми Республика мутасын пассажиръясӧс да туй кӧлуй легкӧвӧй таксиӧн новлӧдлӧм вылӧ разрешениеяс;

4) бӧрйӧ Коми Республика мутасын вӧр вӧдитан юкӧнын медтӧдчана инвестиция балаяс збыльмӧдӧм вылӧ заявкаяс;

5) бӧр бергӧдӧ сьӧмкудйӧ лишка мынтӧм (перйӧм) мынтӧмъяс, пеняяс да на серти штрапъяс, кутшӧмъясӧн веськӧдлынысӧ урчитӧма Министерстволы Россия Федерацияса оланпастэчас да Коми Республикаса оланпастэчас серти;
6) сетӧ гражданалӧн да юридическӧй кывкутысьяслӧн корӧмъяс серти архивнӧй справкаяс, архивнӧй копияяс, архивнӧй выпискаяс Министерстволӧн архивнӧй документъяс серти.

V. Министерстволӧн инӧдъяс

11. Урчитӧм удж юкӧнын канму могъяс олӧмӧ пӧртӧм, канму услугаяс сетӧм могысь Министерство вермӧ:

1) корны да босьтны Коми Республикаса канму органъясысь, Коми Республикаын меставывса асвеськӧдлан органъясысь, организацияясысь, гражданалысь юӧр, мый колӧ Министерстволӧн компетенцияӧ пырысь юалӧмъяс серти помшуӧмъяс примитӧм вылӧ;

2) урчитӧм пӧрадок серти волыны ассьыс уджмогъяс збыльмӧдӧм вылӧ организацияясӧ, кутшӧмъяс меститчӧмаӧсь да збыльмӧдӧны ассьыныс уджсӧ Коми Республика мутасын;

3) котыртны Министерстволӧн уджмогъясӧ пыртӧм юалӧмъяс серти колана туялӧмъяс, испытайтӧмъяс, экспертизаяс, анализъяс да донъялӧмъяс, а сідзжӧ наука туялӧмъяс нуӧдны коланлун дырйи наука да мукӧд организацияӧс, учёнӧйясӧс да специалистъясӧс урчитӧм пӧрадокын кыскӧмӧн;

4) котыртны координационнӧй, сӧвещательнӧй да экспертнӧй органъяс (сӧветъяс, комиссияяс, уджалан группаяс, коллегияяс) юалӧмъяс серти, кутшӧмъясӧс пыртӧма Министерстволӧн удж юкӧнӧ;

5) урчитӧм пӧрадокын индыны ведомственнӧй наградаяс да сетны найӧс гражданалы да юридическӧй кывкутысьяслы урчитӧм удж юкӧнын ыджыд вермӧмъясысь.

VI. Министерстволысь удж котыртӧм

12. Министерствоӧн юрнуӧдӧ Коми Республикаса промышленносьт, транспорт да энергетика министр (водзӧ – министр), кодӧс Коми Республикалӧн Веськӧдлан котырса Веськӧдлысьлӧн вӧзйӧм серти индӧ чинӧ Коми Республикаса Юралысь да мездӧ чинысь Коми Республикаса Юралысь.

13. Министр аслас уджмогъяс серти:

1) юрнуӧдӧ Министерстволӧн уджӧн ӧткӧн веськӧдлан подув вылын, ачыс кывкутӧ Министерстволы индӧм могъяс да удж олӧмӧ пӧртӧм вӧсна;

2) юклӧ министрӧс вежысьяс костын кывкутана могъяс;

3) юклӧ кывкутана могъяс да урчитӧ кывкутӧм Министерстволӧн тэчас юкӧдувъясса юрнуӧдысьяслысь;

4) вынсьӧдӧ Министерстволысь тэчас да штатнӧй расписание вынсьӧдӧм уджысь мынтысян фонд да уджалысьяслӧн урчитӧм медпозяна штат лыд серти, а сідзжӧ Министерстволӧн тэчас юкӧдувъяс йылысь положениеяс, Министерствоса уджалысьяслӧн чина уджаланартъяс да чина инструкцияяс;

5) вынсьӧдӧ Министерство видзӧм вылӧ сьӧмкуд смета сьӧм серти, кутшӧмӧс урчитӧма Коми Республикаса республиканскӧй сьӧмкудйын;

6) урчитӧм пӧрадокын индӧ чинӧ да мездӧ чинысь Министерствоса уджалысьясӧс; 

7) оланпастэчас серти веськӧдлӧ Министерстволы Коми Республикаса республиканскӧй сьӧмкудйын лӧсялана финансӧвӧй во вылӧ урчитӧм вынсьӧдӧм ассигнованиеяс мындаын сьӧмӧн, а сідзжӧ Министерстволы сетӧм эмбурӧн;

8) эсканпастӧг петкӧдлӧ Министерствосӧ Коми Республикаса олӧмӧ пӧртысь власьт органъяскӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, урчитӧм пӧрадокын восьтӧ банкъясын Министерстволысь тшӧтъяс, нуӧдӧ сделкаяс да мукӧд юридическӧй удж, кутшӧмъясӧс урчитӧма оланпастэчасӧн;

9) йӧзӧдӧ Министерстволӧн компетенцияӧ пыртӧм юалӧмъяс серти тшӧктӧдъяс;

10) кырымалӧ Министерство нимсянь гражданскӧй-инӧда сёрнитчӧмъяс (артмӧдчӧмъяс);

11) канму служба йылысь Россия Федерацияса оланпастэчас да Коми Республикаса оланпастэчас серти решайтӧ юалӧмъяс, кутшӧмъяс йитчӧмаӧсь Министерствоын канму службаын уджалӧмкӧд;

12) решайтӧ Министерствоса уджалысьясӧс ошкӧм да  дисциплинарнӧя мыждӧм йылысь юалӧмъяс, вӧзйӧ ошкыны канму наградаясӧн Министерствоса медся бур уджалысьясӧс;

13) сетӧ Коми Республика мутасын уджалысь мусир, биару, горноруднӧй, из шом, кокни промышленносьт, вӧр промышленносьт комплекс, машиностроение, стрӧитчан материалъяс, изделиеяс да конструкцияяс промышленносьт, транспорт, энергетика предприятиеясса уджалысьяслы Россия Федерацияса канму наградаяс, Коми Республикаса канму наградаяс, ошкӧ Министерствоса почётнӧй грамотаясӧн да министрсянь аттьӧалана гижӧдъясӧн;

14) збыльмӧдӧ мукӧд уджмог Россия Федерацияса оланпастэчас да Коми Республикаса оланпастэчас серти.

14. Министрлӧн эмӧсь вежысьяс, кодъяс индӧны чинӧ да мездӧны чинысь Россия Федерацияса оланпастэчасын да Коми Республикаса оланпастэчасын индӧм пӧрадок серти.

Министрӧс вежысьяс уджалӧны Министерство нимсянь эсканпастӧг министрӧн индӧм инӧдъяс да кывкутана могъяс серти.

Кор министр мыйкӧ дыра абу, сылысь могъяссӧ олӧмӧ пӧртӧ министрӧс медводдза вежысь, а сэк, кор абу министрӧс медводдза вежысьыс - министрлӧн помшуӧм серти министрӧс вежысьяс пиысь ӧти.

Сэк, кор эм министрлӧн прӧст чин, Коми Республикалӧн Веськӧдлан котырса Веськӧдлысьӧн вӧзйӧм серти министрлысь кывкутана могъяс сетӧм йылысь помшуӧмсӧ примитӧ Коми Республикаса Юралысь оланпастэчасӧн урчитӧм пӧрадок серти.

15. Министерстволысь медыджыд штат лыдсӧ урчитӧ Коми Республикаса Веськӧдлан котыр.

16. Министерстволӧн удж котыртан тэчасыс артмӧ татшӧм уджалан нырвизьяс серти секторъясысь, юкӧнъясысь да веськӧдланінъясысь:
1) транспорт серти;

2) экономическӧй анализ да инвестицияяс серти;

3) вӧр, кокни промышленносьт да машиностроение серти;

4) из шом да горноруднӧй промышленносьт серти;

5) мусир да биару промышленносьт серти;

6) энергетика серти;

7) лицензируйтӧм да контроль серти;

8) канму служба серти;

9) финансӧвӧй да экономическӧй удж серти;

10) административнӧй да котыртан удж серти.

17. Министерстволысь пытшкӧсса уджсӧ урчитӧны Министерствоса уджаланартӧн.

Коми Республикаса Веськӧдлан котырлӧн

2015 во ӧшым тӧлысь 22 лунся 539 №-а шуӧм дорӧ

2 №-а СОДТӦД

Коми Республикаса Веськӧдлан котырлӧн ӧткымын помшуӧмӧ пыртан вежсьӧмъяс 
ЛЫДДЬӦГ
1. «Коми Республикаса тариф служба йылысь» Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧмын:
Коми Республикаса тариф служба йылысь положениеын, мый вынсьӧдӧма шуӧмӧн (1 №-а содтӧд):
10 пунктын:

12 да 8513 пунктувъяс киритны.

2. Коми Республикаса Веськӧдлан котырлӧн 2012 во моз тӧлысь 17 лунся 334-р №-а тшӧктӧмын:

1 пунктын «Коми Республикаса туй агентство» кывъяс вежны «Коми Республикаса промышленносьт, транспорт да энергетика министерство» кывъясӧн.
Коми Республикаса Веськӧдлан котырлӧн

2015 во ӧшым тӧлысь 22 лунся 539 №-а шуӧм дорӧ

3 №-а СОДТӦД

Коми Республикаса Веськӧдлан котырлӧн 

вынтӧмӧн лыддян ӧткымын шуӧм 
ЛЫДДЬӦГ
1) «Коми Республикаса промышленносьт да транспорт сӧвмӧдан министерство йылысь» Коми Республикаса Веськӧдлан котырлӧн 2012 во моз тӧлысь 22 лунся 351 №-а шуӧм;

2) «Коми Республикаса промышленносьт да транспорт сӧвмӧдан министерство йылысь» Коми Республикаса Веськӧдлан котырлӧн 2012 во моз тӧлысь 22 лунся 351 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во ода-кора тӧлысь 17 лунся 158 №-а шуӧм;

3) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 14 лунся 10 №-а шуӧм дорӧ 11 пункт;

4) «Коми Республикаса промышленносьт да транспорт сӧвмӧдан министерство йылысь» Коми Республикаса Веськӧдлан котырлӧн 2012 во моз тӧлысь 22 лунся 351 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ода-кора тӧлысь 8 лунся 191 №-а шуӧм;

5) «Коми Республикаса промышленносьт да транспорт сӧвмӧдан министерство йылысь» Коми Республикаса Веськӧдлан котырлӧн 2012 во моз тӧлысь 22 лунся 351 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 30 лунся 578 №-а шуӧм;

6) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во рака тӧлысь 30 лунся 148 №-а шуӧм дорӧ содтӧдлӧн 2 пункт.

Кожевина 25665 пас

